
Bonjou Fanmi Worcester Public Schools l la! 
 
Sòti la a, Ale Nenpòt Kote…. Ansanm!  Nan non Komite Lekòl la ak ekip WPS la, se yon onè ak yon privilèj pou mwen 
akeyi nou nan ane lekòl 2022-23 a. Antanke nouvo Direktè nou an, mwen pa ta ka pi kontan pou m viv e sèvi kominote 
Worcester, Massachusetts la. Mwen sensèman swete nou te pase tan ansanm ak fanmi ak zanmi nou pandan ete sa a. 
Anvan m te vini an, mwen te gen chans al an vakans ak mari m Jesus ak pitit fi m, Natalee. Nou te vizite Izrayèl ak Espay. 
Se te premye fwa nou te vwayaje Mwayen Oryan ak Ewòp. Nou vle retounen ankò, paske gen anpil bagay pou moun wè 
ak aprann. 
 
Jan m te pataje sa a nan Plan Antre m nan, mwen pran premye mwa ane lekòl la pou m koute plis, aprann epi kominike 
nan WPS pou nou ka bati yon avni ansanm. Ou pral gen posibilite pou w pataje opinion w yp grasa yon seri mwayen, 
tankou sondaj ak yon seri konferans piblik ki gen pou fèt nan vil la, men se pa mwayen sa yo sèlman. Opinyon w pral gide 
nou epi ede nou konstwi pwochen chapit WPS la. 
 
Antanke direktris ou, mwen angaje m pou m se yon model ekselans nan domèn edikasyon lè m kreye epi soutni yon pratik 
atachman ak pwogrè k ap kontinye pou tout ekip la, fanmi yo ak timoun yo. Pou nou rive fè sa a, n ap travay chak jou pou 
nou bay: 

• Rezilta wo nivo pou chak elèv 
• Aktivite solid, enpòtan 
• Santiman atachman ak byennèt 
• Patisipasyon fanmi ak kominote a 
• Aksè ak posibilite avanse 
• Entèvansyon ak Sipò 

Antanke yon kote moun aprann, nou konprann timoun nou yo se byen nou posede ki pi enpòtan e nou dwe renmen yo e 
pwoteje yo. Nou vle asire nou sa yo se priyorite pou nou tou. Pou nou kòmanse ane lekòl la, WPS pral fè kontra ak yon 
asosye pou kontwole règleman ak pwosedi sou sekirite nou yo. Rekòmandasyon ki fèt pandan kontwòl la pral ede nou 
pote amelyorasyon ak pwogrè nan règleman ak pwosedi nou gen nan moman yo. Anplis, chak lekòl pral mete ajou epi 
amelyore plan sekirite lekòl yo ansanm ak ekip y oak fanmi yo. Santi w alèz pou w kontakte  direktè lekòl ou a pou w 
aprann plis. 

Byenvi yon lòt fwa ankò nan ane lekòl 2022-23 a. Gen anpil opòtinite nan lekòl nou yo, pwogram ki vize ekselans ak 
pwofesè ki gen sousi. Mwen pa ka tann pou m ajoute epi agrandi tout riches ki nan WPS avè w. Worcester Public Schools 
pi byen fonksyone lè nou travay ansanm. Elèv nou yo pral suiv direksyon nou, e yo pral briye. Nou pa ka tann pou nou sòti 
la, ale nenpòt kote...ansanm!  
 
Sensèman, 

 
Rachel H. Monárrez, PhD 
Direktris Lekòl yo 

